
०१ प्रतिज्ञादि

तात्पर्य-दर्शनं गृह्य-

प्रयोग-व्याकृतिं पुनः ।

सुधी-विलोचनं वैद्य-

नाथीयाख्य-निबन्धनम् ॥

प्रयोग-दर्पणं चापि

समीक्ष्य श्राद्ध-कर्मणः ।

पुंसां सुखेन बोधार्थं

प्रयोगोऽत्र विलिख्यते ॥

०२ पूर्वेद्युः


प्राक्सिद्धता

पित्रोः प्रत्याब्दिकश्राद्धदिनात्पूर्वं

त्रिंशद्दिनेषु पञ्चदशसु वा,

अत्यन्ताशक्तौ त्रिषु दिनेषु वा

परान्नं क्षौरं च वर्जयित्वा,

श्राद्धदिनात् पूर्वदिने

दन्तधावन-तैलाभ्यञ्जनादि वर्जयित्वा

मध्याह्न एव वस्त्रशोधनादि कृत्वा,

आतपे शुष्कीकृत्य,

श्राद्धप्रदेशं गोमयादिना उपलिप्य,

तत्र भोजनादि वर्जयित्वा,

रात्रौ सायम्-औपासनं कृत्वा,

कृतसायम्-आशान् श्वित्रादि-दोष-रहितान् यथोक्त-गुण-सम्पन्नान् निमन्त्रयेत् ।



निमन्त्रणम्

शीलवृत्तादि-गुण-सम्पन्नानां शारीरक-बन्धूनाम्, अन्येषां च समवाये

दूरस्थान् अपि अन्यान् एव गुणवतो निमन्त्रयेत् ।

अन्यस्य निर्गुणत्वे

सगुणं बन्धुं निमन्त्रयेत्;

उभयोः निर्गुणत्वे बन्धुम् एव निमन्त्रयेत् ॥

[[103]]

तत्-प्रकारः - प्रथमं उपवीती - देवार्थे ब्राह्मणान् पादाव् उपसंगृह्य,


श्वः श्राद्धं भविता,

तत्र आहवनीयार्थे

भवद्भिः प्रसादः करणीयः



इति देवार्थे द्वौ एकं वा निमन्त्र्य,


अक्रोधनैः शौचपरैः

सततं ब्रह्मचारिभिः ।

भवितव्यं भवद्भिश्च

मया च श्राद्धकारिणा ॥



इत्यादिना


इतः प्रभृति

अध्वगमन+आयास--औषधादि-भक्षण--प्रतिग्रह+अध्ययन-

भारवहन--असम्भाष्य-सम्भाषण--

परहिंसा-कलहादि-वर्जन--पुरस्-सरं

ब्रह्मचर्य-शौचादि-युक्तैः भवद्भिर् भवितव्यम् ॥



इति निमन्त्रित-नियमांश् च आवेद्य - ‘अविघ्नेयं रजनी यदि, तथास्तु’ ॥ इति प्रत्युक्तः

प्राचीनावीती,

एवमेव पित्रर्थे, पितामहार्थे, प्रपितामहार्थे, च त्रीन्,

सर्वार्थे एकं वा निमन्त्र्य,

उपवीती, विष्ण्वर्थे च एकं निमन्त्र्य,

स्वयमशक्तौ शिष्यादिमुखेन वा निमन्त्र्य,

तैः साकं रात्रौ उक्त-नियम-विशिष्टः स्थित्वा,

०३ होमात् प्राक्


श्राद्धदिने सिद्धता

श्वः दन्त-धावनं वर्जयित्वा,

नद्यां स्नात्वा, सन्ध्यादि कृत्वा,

श्राद्ध-देशं महा-नसादि च गोमयेन +उपलिप्य,

सौवर्णरजतताम्रादीनि मृन्मयानि वा भाण्डानि सम्पाद्य,

शुद्धोदकेन मृन्मयानि, अन्यानि च यथायथं संशोध्य,

श्राद्धप्रदेशे सोपकरणे तिलान् प्रकीर्य,

श्राद्धोपकरणानि अभ्युक्षणेन सम्प्रोक्ष्य

निमन्त्रित-ब्राह्मणान् गृहम् आनीय,

सुप्रक्षालित-पाणिपादान् आचान्तान् आसनेषु +उपवेश्य,

गन्धपुष्पाक्षतादिभिर् अभ्यर्च्य,

[[104]]



पुनर्-निमन्त्रणम्

पादोपसङ्ग्रहणपूर्वकं

"गोत्रस्य शर्मणः पित्रादेः अद्य श्राद्धं भविष्यति..."

इत्यादि-विशेष-युक्तं पूर्ववत् निमन्त्रयेत् ।

निमन्त्रिताश् च ब्राह्मणाः निमन्त्रणानन्तरं 'आ ब्रह्मन्' इति दोग्ध्रीं,

मध्याह्ने 'भवता क्षणः कर्तव्यः' इति नियोगानन्तरं

'नमस्सहमानाय, नमो दुन्दुभ्याय च' इति निषङ्गिणीं,

परिवेषणकाले ‘किँऽस्विदासीत्' इति ब्रह्मोद्यं च जपेयुः॥

[[106]]



पाक-स्नपनादि

अथ शास्त्रोक्तप्रकारेण विहितपदार्थानां पाकं कुर्यात् ।

अथ द्वादशघटिकाभ्य ऊर्ध्वं

निमन्त्रित-ब्राह्मणेभ्यः ताम्रेण पात्रेण

प्रत्येकं तैलं मधूकान्यदुद्वर्तनं, स्नानं, स्नानीयं, दन्तधावनकाष्ठं च दत्वा,

अभ्यङ्गनिषिद्ध-तिथिषु आमलकं दत्वा,

तस्यापि निषेधे यथोचितं स्नानीयं दत्वा,

आत्म-पुत्र-शिष्यादि-मुखेन वा स्वयं वा अभ्यज्य,

स्नापयित्वा,

स्वयं च स्नात्वा,

कौपीनं परिधानं उत्तरीयं च धृत्वा,

तान् अपि धारयित्वा,



माध्याह्निकादि

धृतोर्ध्वपुण्ड्रः कृत-माध्याह्निक-सन्ध्यः,

अकृत-वस्त्र-निष्पीडनः,

भगवद्-आराधनं कृत्वा,

श्राद्धार्थात् अन्येनान्नेन वैश्वदेवं

चतुरो यज्ञांश् च पचनाग्नौ कृत्वा,

अ-कृत-ब्रह्म-यज्ञश् चेत् - तम् अपि कृत्वा,

श्राद्धोपयुक्त-पदार्थान् समीपतो निधाय,

स्नातान् आहूय आगतान् -



पाद्यादि

उपवीती - प्रत्येकं प्रत्युत्थाय "स्वामिनः! स्वागतम्" इति उक्त्वा,


स्वामिनः!

मार्ग-गति-मन-उपहति-शुद्ध्य्-अर्थम् इदं पाद्यं,

इदम् आचमनीयम्



[[107]]

इति दत्वा,

अनन्त-गरुडादिभ्योऽन्यत् निवेद्य,

तेभ्यो अनिवेदितं भगवन्-मात्र-निवेदितं हविः,

तन्-मात्र-समर्पितं पाद्य-गन्ध-पुष्पादिकं च परिकल्प्य,



औपसनाग्नि-सिद्धता

कृत-प्रातर्-औपासनश् चेत्

आत्म-समिद्-आरोपणे लौकिकाग्नौ उपावरुह्य,

अ-कृत-प्रातर्-होमश् चेत्,

तम् अपि यथावत् कृत्वा,

द्विर् आचम्य,



अनुज्ञा

प्राचीनावीती,


ओं

समस्त-सम्पत्-समवाप्ति-हेतवः

समुत्थितापत्-कुल-धूम-केतवः ।

अपार-संसार-समुद्र-सेतवः

पुनन्तु मां ब्राह्मण-पाद-पांसवः ॥



उपवीती, – ‘देवेभ्यो नमः’;

प्राचीनावीती, ‘पितृ-पितामह-प्रपितामहेभ्यो नमः’;

उपवीती, ‘विष्णवे नमः’ (इति तिलाक्षतैः यथार्हम् अभ्यर्च्य)

प्राचीनावीती,


स्वामिनः!

अस्मिन् दिवसे ... गोत्रं.. शर्माणं (मम) पितरम् उद्दिश्य

प्रत्याब्दिक-श्राद्धं कर्तु-कामो ऽस्मि।


एतद्-देशकालयोः,

अस्मिन् गेहे वर्तमानानां पक्वापक्वानां पदार्थानां श्राद्धार्हता,

अस्या भूमेः, अस्य क्षेत्रस्य गया-तुल्यता,

मम च पितुः श्राद्धकरणे अधिकार-सम्पद् अस्तु



इति भवन्तो महान्तोऽनुगृह्णन्तु



(इति प्रार्थ्य)

"तथास्तु; अधिकारसम्पदस्तु" - इत्यनुगृहीतः,

उपवीती -


श्राद्धभूमिं गयां ध्यात्वा

ध्यात्वा देवं गदाधरम् ।



प्राचीनावीती -


वस्वादींश् च पितॄन् ध्यात्वा

ततः श्राद्धं प्रवर्तये ॥



इत्युच्चार्य

"प्रवर्तय" इत्यनुज्ञातः

[[108]]



सङ्कल्पः

उपवीती - दर्भेष्वासीनः, दर्भान् धारयमाणः,

त्रिः प्राणान् आयम्य,

गुरु-परम्पराम् अनुसन्धाय

इष्टदेवतां च प्रणम्य ध्यात्वा,

प्राचीनावीती


हरिर् ओं, तत्, श्रीगोविन्द ....

अस्यां पुण्यतिथौ 1

... गोत्रस्य .. शर्मणः मम पितुः श्राद्धं करिष्ये



इति संकल्प्य ("कुरुष्व" - इत्य् अनुज्ञातः) -


कृतञ्च करिष्यामि भगवन्

नित्येन भगवत्-प्रीत्य्-अर्थेन

महा-विभूति-चातुरात्म्य-भगवद्-वासुदेव-पादारविन्दार्चनेन

पितुः श्राद्धेन

भगवत्-कर्मणा भगवन्तं वासुदेवम् अर्चयिष्यामि ।




भगवतो बलेन, भगवतो वीर्येण, भगवतस् तेजसा भगवतः कर्मणा भगवतः कर्म करिष्यामि, भगवतो वासुदेवस्य ।



इति मन्त्रम् अनुसन्धाय,

देवताभ्यः पितृभ्यश्च

महायोगिभ्य एव च ।

नमः स्वधायै स्वाहायै

नित्यम् एव नमो नमः ॥

इति श्लोकं (त्रिः) सङ्कीर्त्य सात्त्विकत्यागं कुर्यात् ।


भगवान् एव स्वनियाम्य-स्वरूप-स्थिति-प्रवृत्ति-स्वशेषतैकरसेन मया

स्वकीयैश् चोपकरणैः स्वाराधनैक-प्रयोजनाय

परमपुरुषः सर्वशेषी स्व-शेष-भूतम् इदं पितुः प्रत्याब्दिकश्राद्धाख्यं कर्म

स्वस्मै स्वप्रीतये स्वयमेव कारयति ।

	आवाहन-अर्घ्य-संकल्प-

पिण्डान्न-त्याग-तर्पणे ।

अक्षय्यासनयोः, पाद्ये,

गोत्रं नाम च कीर्तयेत् ॥↩︎

०४ होमः


पूर्वाङ्गम्


अग्निप्रतिष्ठा

अग्निप्रतिष्ठा


प्राचीः पूर्वम् उदक्-सँस्थं

दक्षिणारम्भम् आलिखेत् ।

अथोदीचीः पुरःसँस्थं

पश्चिमारम्भम् आलिखेत् ॥



अवाक्-करोऽभ्युक्ष्य,

तृणं निर्ऋत्यां निरस्य,

अप उपस्पृश्य,

व्याहृतीभिः अग्निं प्रतिष्ठाप्य,

उत्सृज्यते ऽवोक्षण-तोयशेषं प्राक्तोयम्।

अन्यत् निदधाति,

उदग् वा ।

ये पार्थि॑वासः पि॒तरो॒ ये अ॒न्तरि॑क्षे॒

ये दि॒वि ये वा मृता॑ बभूवुः ।

ते अ॒स्मिन् य॒ज्ञे सम॑वयन्ताम् ॥

इति सव्यानामिकाङ्गुष्ठाभ्यां दक्षिणतो भुवं स्पृष्ट्वा,

अग्निम् इद्ध्वा, परिसमूह्य,

अग्निं प्राग्-आदि +अप्रदक्षिणं परिस्तृणाति -

दक्षिणाग्रैः पित्र्येषु; दक्षिणान् अधरान्; उत्तरान् उत्तरान्,

उत्तरेणाग्निं प्राग्-अग्रान् दर्भान् संस्तीर्य।



पात्रसादनादि

एकैकशः पात्राणि प्रयुनक्ति -

दर्वीम्, आज्य-स्थालीं, वैकङ्कतीं प्रोक्षणीं, प्रणीतीम्,

इध्मम्, उपस्तरणार्थ-दर्वीं, बर्हिश् च।

दक्षिणम् इध्मम्, उत्तरं बर्हिः, हविःपात्रम्, अ-हविः-पात्रं(=??) च प्रयुज्य,

समौ अच्छिन्नाग्रौ दर्भौ प्रादेश--मात्रौ पवित्री-कुरुते;

तृणं काष्ठं वा अन्तर्धाय छिनत्ति ।

अप उपस्पृश्य, पवित्री-कृत्य, पात्राणि संस्पृश्य,

प्रोक्षणीम् आदाय, अपरेणाग्निं निधाय,

पवित्रान्तर्हितायाम् अप आनीय,

उत्तान-पाण्योर् अङ्गुष्ठोपकनिष्ठिकाभ्यां त्रिर् उत्पूय,

उत्तानानि पात्राणि त्रिः प्रोक्ष्य,

विस्रस्येध्मम् अपि,

अपरेणाग्निं पवित्रान्तर्हिते प्रणीतिपात्रे अप आनीय,

पूर्ववत् त्रिरुत्पूय,

समं प्राणैर् हृत्वा,

उत्तरेणाग्निम् अन्येषु दर्भेषु सादयित्वा,



आज्य-निर्वापादि

पवित्रम् आदाय,

आज्य-स्थाल्यां निधाय,

दर्भैः प्रच्छाद्य,

ब्राह्मणं दक्षिणतो दर्भेषु निषाद्य,

आज्यं विलीनम् अपि विलाप्य,

अपरेणाग्निं पवित्रान्तर्हितायां आज्य-स्थाल्याम् आज्यं निरुप्य,

उदीचोऽङ्गारान् निरूह्य,

परिस्तरण-पात्र-सादनयोर् मध्ये तेष्व् अधिश्रित्य,

एकेन तृणेन ज्वलता अवद्योत्य,

बहिर् निरस्य,

द्वे दर्भाग्रे तृणं काष्ठं वा +अन्तर्धाय प्रच्छिद्य,

अप उपस्पृश्य,

प्रक्षाल्य,

(आज्ये) प्रत्यस्य,

अधोमुखाभ्यां ज्वलद्भ्यां तृणाभ्यां त्रिः पर्यग्नि कृत्वा,

निरूढाग्निश्(=??) चेत् तत्रैव निक्षिप्य -

नो चेद् अन्यत्र निक्षिप्य,

(आज्यपात्रम्) उदग् उद्वास्य,

अङ्गारान् अग्नौ प्रत्यूह्य,

दर्भास्तृते पश्चिमे निधाय,

उदग्-अग्राभ्यां पवित्राभ्यां पुनर्-आहारं प्रागारम्भं प्रागपवर्गं त्रिर् उत्पूय,

पवित्र-ग्रन्थिं विस्रस्य,

अप उपस्पृश्य,

प्राग्-अग्रम् अग्नौ प्रहरति ।



दर्वी-संस्कारः

येन जुहोति, तद् अग्नौ प्रतितप्य, जुहूम्

"वाचं प्राणम्" इति

जुहूम् अग्रैर् अन्तरतो ऽभ्याकारं(=पुनः पुनः) प्राचीं,

मध्यैर् बाह्यतः प्रतीचीम्,

मूलैर् दण्डम् ५

इत्य्-आदि-प्रकारेण प्रत्येकं संमृज्य,

पुनः प्रतितप्य,

प्रोक्ष्य, निधाय,

दर्भान् अद्भिः संस्पृश्य

अग्नौ प्रहरति ।



परिधि-स्थापनादि

परिधीन् परिदधाति -

स्थविष्ठो मध्यमः,

अणीयान् द्राघीयान्(=दीर्घतरः) दक्षिणार्ध्यः,

अणिष्ठो ह्रसिष्ठ उत्तरार्ध्यः -

एवं परिस्तरणान्तः सर्वान् परिधीन् परिधाय -

उपवीती -

द्वे आघारसमिधौ मध्यमं परिधिम् उपस्पृश्य

दक्षिणम् उत्तरम् अग्नौ आदधाति ।

प्राचीनावीती - परिध्यन्तः परिस्तरणोपरि तूष्णीं समन्तम् अप्रदक्षिणं परिषिच्य, इध्यममाज्येनाभ्यज्य [[ध्म??]],


अस्मिन् मम पितुः प्रत्याब्दिक-श्राद्ध-होम-कर्मणि

ब्रह्मन्! इध्मम् आधास्ये ।



इति ब्राह्मणम् अनुज्ञाप्य,

दक्षिणहस्तेन सर्वाणि +इध्म-काष्ठानि युगपत् अग्नावाधाय -



आघारः

उपवीती - इतर-दर्व्या आज्यम् आदाय,

उत्तरं परिधि-सन्धिम् अन्ववसृत्य,

‘प्रजापतिं’ मनसा ध्यायन्न्

आघारम् आघारयति - ‘प्रजापतय इदं न मम’ ।

दक्षिणं परिधिसन्धिम् अन्ववसृत्य

‘इन्द्रं' मनसा ध्यायन्न्

आघारम् आघारयति - ‘इन्द्रायेदं न - मम'

इति उद्देशत्यागं कृत्वा,

आज्यभागौ

‘ओम् अ॒ग्नये॒ स्वाहा॑” इति उत्तरार्ध-पूर्वार्धे (अग्नय इदं न मम) इति,

‘ओं सोमा॑य॒ स्वाहा॑’ इति दक्षिणपूर्वार्धे (सोमाय इदं न मम) इति,

‘ओम् अ॒ग्नये॒ स्वाहा॑’ (अग्नय इदं न मम) इति,

‘ओं भूर्भुव॒स्सुव॒स्स्वाहा॑’ (प्रजापतय इदं न मम) इति च मध्ये जुहोति ।

सर्वत्र दर्वीं मध्यमानामिकाङ्गुष्ठैरेव धृत्वा

देवतीर्थेन जुहोति ॥(5)




आवाहनम्


वैश्वदेवम्

उत्थाय स-यव-हस्तः,

‘विश्वान् देवान् आवाहयिष्ये' इति वैश्वदेविक-ब्राह्मणान् आपृच्छ्य,

‘आवाहय' इत्यनुज्ञातः -

अग्नेर् उतरत्तः,

युग्मेषु दर्भेषु प्राङ्मुखः

वि᳓श्वदेवाश् शृणुते᳓मँ᳓ ह᳓वं मे

ये᳓ अन्त᳓रिक्षे य उप द्य᳓वि ष्ठ᳓ ।

ये᳓ अग्नि-जिह्वा᳓ उत᳓ वा य᳓जत्रा

आस᳓द्यास्मि᳓न् बर्हि᳓षि मादयध्वम् ॥


आगच्छन्तु महाभागा

विश्वेदेवा महाबलाः ।

ये अत्र विहिताश् श्राद्धे

सावधाना भवन्तु ते ॥



इति मन्त्राभ्यां


... गोत्रस्य .... शर्मणः पितुः

प्रत्याब्दिकश्राद्धे पुरूरवार्द्रव-संज्ञकान्

विश्वाख्य-दक्ष-प्रजापति-दुहितुर् उत्पन्नान् देवान् आवाहयामि



इत्यावाह्य

"(उक्तानां) विश्वेषां देवानां सयवम् इदमासनम्"

इति ऋजु-दर्भ-द्वयं साक्षतं दत्वा,

देवतीर्थेन यवोदकम् उत्सिञ्चति 1

पैतृकम्

प्राचीनावीती -

अग्नेर् दक्षिणतस् त्रिभिः (सप्तभिर्वा) दर्भैः कृतं

भुग्नं दक्षिणाग्रं निधाय,

सतिल-हस्तः

"पितृ-पितामह-प्रपितामहान् आवाहयिष्ये'

(इति पूर्ववद् आपृच्छ्य)

'आवाहय' (इत्य् अनुज्ञातः)

आया॑त पितरस् सो॒म्या

ग॑म्भी॒रैः प॒थिभिः॑ पू॒र्व्यैः ।

प्र॒जाम् अ॒स्मभ्यं॑ ददतो(=ददत + उ) र॒यिञ् च॑

दीर्घायु॒त्वं च॑ श॒तशा॑रदं च ॥


... गोत्रस्य ....शर्मणः पितुः प्रत्याब्दिकश्राद्धे

… गोत्रान् .... शर्मणः वसु-रुद्रादित्य-स्वरूपान्

अस्मत्-पितृ-पितामह-प्रपितामहान् आवाहयामि'



इति तिलैः पितृतीर्थेन आवाह्य,

स॒कृ॒दा॒च्छि॒न्नं ब॒र्हिर् ऊर्णा॑-मृदु ।

स्यो॒नं पि॒तृभ्य॑स् त्वा भराम्य् अ॒हम् ।

अ॒स्मिन् सी॑दन्तु मे पि॒तर॑स् सो॒म्याः ।

पि॒ता॒म॒हाः प्रपि॑तामहाश् चानु॒गैस् स॒ह ॥33॥

इति सतिलं भुग्नं दक्षिणाग्रं पितृतीर्थेनैव,


.. गोत्राणां .... शर्मणां ... वसुरुद्रादित्यस्वरूपाणाम् अस्मत्-पितृ-पितामह-प्रपितामहानां स-तिलम् इदम् आसनम्



इति दत्वा

ऊर्जं॒ वह॑न्तीर् अ॒मृतं॑ घृ॒तं

पयः॑ की॒लालं॑ परि॒स्रु॑तम्।

स्व॒धा स्थ॑ त॒र्पय॑त मे पि॒तॄन् ॥३४॥

इति पितृतीर्थेन2 तिलोदकं उत्सिञ्चेत् ॥

वैष्णवम्

३. उपवीती - विष्ण्व्-अर्थब्राह्मणम् अपि पूर्ववत् आपृच्छ्य,

अनुज्ञातः

(बहु-देवता-सङ्ग्रहात्) सह᳓स्र(~अनन्त)शीर्षा पु᳓रुषः।

सहस्राक्षः᳓ सह᳓स्रपात् ।

स᳓ (वक्ष्यमाणां विराजं) भू᳓मिं विश्व᳓तो वृत्वा᳓ ।

अ᳓त्यतिष्ठद् दशाङ्गुल᳓म् । १

(मुख-मूर्ध्नोर् अन्तरं दशाङ्गुलम्, वाचिक+अव्यक्त-कल्पनयोश् चेति केचित्।)


... गोत्रस्य …... शर्मणः पितुः प्रत्याब्दिकश्राद्धे

श्राद्ध-संरक्षकं श्रीविष्णुम् आवाहयामि



इति आवाह्य,


पुरु॑ष ए॒वेदँ सर्व॑म् । यद्भू॒तं यच्च॒ भव्य॑म् । उ॒तामृ॑त॒त्वस्येशा॑नः । यदन्ने॑नाति॒रोह॑ति ॥ [[TODO:परिष्कार्यम्??]]



"विष्णोर् इदम् आसनम्",

इति ऋजु-दर्भ-द्वयं साक्षतं पूर्ववत् दत्वा,

यवोदकं उत्सिच्य,




अन्नाहुतयः

प्राचीनावीती -

"उद्ध्रियताम्, अग्नौ च क्रियताम्" इति ब्राह्मणान् आपृच्छ्य,

"काममुद्ध्रियतां, काम् अमग्नौ च क्रियताम्" इति विसृष्टः,

हविः-पात्रे भगवन्-निवेदिताद् अलवणात्

पक्वापक्वात् सर्वस्मात् किञ्चित् किञ्चिद् उद्धृत्य,

अ-हविः-पात्रे सलवणात् व्यञ्जनादिकात् किञ्चित् किञ्चित् उद्धृत्य

अग्नेर् उत्तरतः प्रतिष्ठितम् अभिघार्य,

सौकर्यार्थं पुरतो वा निधाय,

दर्व्याम् उपस्तीर्य हविषः,

द्विर् अवदाय (3 वत्सानां त्रिर् अवदाय),

पुनर् अभिघार्य,

अवदानान्य् एकीकृत्य


‘यन्मे पद्यतां’ .. शर्मणे अस्मत्पित्रे स्वाहा



इत्यादि-क्रमेण षड् आहुतीः

वामेन हविःपात्रं स्पृशन्

कृष्णायां मध्ये वा हुत्वा,

प्रत्येकं उद्देशत्यागं कृत्वा ॥

तत्प्रकारः,

यन् मे॑ मा॒ता प्रलु॑लोभ॒ चर॒त्य् अन॑नुव्रता,

तन् मे॒ रेतः॑ पि॒ता वृ॑ङ्क्ताम्(=आच्छिद्य स्वीकरोतु)।

आ॒भुर्(←आभवतीति) अ॒न्यो (बलेर् दूरम्) ऽव॑पद्यताम्।(र५)

अ॒मुष्मै॒(←नामनिर्देशः) स्वाहा॑।


… शर्मणे अस्मत्पित्रे स्वाहा ॥ (पित्र इदं न मम)



यास् तिष्ठ॑न्ति॒, या धाव॑न्ति॒,

या आ॑र्द्रो॒घ्नीः(=कूलादिघ्नीः) परि॑त॒स्थुषीः॑ ।

अ॒द्भिर् विश्व॑स्य भ॒र्त्रीभि॑र्

अ॒न्तर् अ॒न्यं पि॒तुर् द॑धे॒, (र५)

ऽमुष्मै॒(←नामनिर्देशः) स्वाहा॑ ।


… शर्मणे अस्मत्पित्रे स्वाहा ॥ (पित्र इदं न मम)



यन् मे॑ पिताम॒ही प्रलु॑लोभ॒ चर॒त्य् अन॑नुव्रता,

तन् मे॒ रेतः॑ पिताम॒हो वृ॑ङ्क्ताम्(=आच्छिद्य स्वीकरोतु)।

आ॒भुर्(←आभवतीति) अ॒न्यो (बलेर् दूरम्) ऽव॑पद्यताम्।

अ॒मुष्मै॒(←नामनिर्देशः) स्वाहा॑।


… शर्मणे अस्मत् पितामहाय स्वाहा ॥ (पितामहाय इदं न मम)



अ॒न्तर् द॑धे॒ पर्व॑तैर्

अ॒न्तर् मह्या॑ पृथि॒व्या ।

आ॒भिर् दि॒ग्भिर् अ॑न॒न्ताभि॑र्

अ॒न्तर् अ॒न्यं पि॑ताम॒हाद् द॑धे॒

ऽमुष्मै॒ स्वाहा॑ ।


… शर्मणे अस्मत् पितामहाय स्वाहा ॥ (पितामहाय इदं न मम)



यन् मे॑ प्रपिताम॒ही प्रलु॑लोभ॒ चर॒त्य् अन॑नुव्रता,

तन् मे॒ रेतः॑ प्रपिताम॒हो वृ॑ङ्क्ताम्(=आच्छिद्य स्वीकरोतु)।

आ॒भुर्(←आभवतीति) अ॒न्यो (बलेर् दूरम्) ऽव॑पद्यताम्।

अ॒मुष्मै॒(←नामनिर्देशः) स्वाहा॑।


… शर्मणे अस्मत्प्रपितामहाय स्वाहा ॥ (प्रपितामहाय इदं न मम)



अ॒न्तर्द॑ध ऋ॒तुभि॑र्

अहोरा॒त्रैश् च॑ (काल)स॒न्धिभिः॑ ।

अ॒र्ध॒मा॒सैश् च॒ मासै॑श् च+

अ॒न्तर् अ॒न्यं प्र॑पिताम॒हाद् द॑धे॒

अ॒मुष्मै॒(←नामनिर्देशः) स्वाहा॑।


… शर्मणे अस्मत्प्रपितामहाय स्वाहा ॥ (प्रपितामहाय इदं न मम)

पूर्ववद् उपस्तीर्य,

द्विर् अवदाय,

अभिघार्य दर्वीम् अनुत्सृजन्न् -

उपवीती, हविः प्रत्यभिघार्य,

प्राचीनावीती - सकृद् अभिघार्य

ये चे॒ह पि॒तरो॒ ये च॒ नेह॒

याँश् च॑ वि॒द्म याँ उ॑ च॒ न प्र॑ वि॒द्म ।

अग्ने॒ तान् वेत्थ॒ यदि॒

ते जा॑तवेद॒स् तया॑ प्र॒त्तँ(→प्रत्तया = प्रदत्तया) स्व॒धया॑ मदन्तु॒

स्वाहा॑ ।

इति हुत्वा, ‘ज्ञाताज्ञातपितृभ्य इदं न मम',



आज्याहुतयः

आज्याहुतयः

‘स्वाहा पित्रे’ इत्यादि षडाज्याहुतीर् जुहोति ॥

पञ्चानां पिता देवता, अन्तिमस्य कव्यवाहनोऽग्निः ॥

तत्-प्रकारः -

१. स्वाहा॑ पि॒त्रे । (पित्र इदं न मम)

२. पि॒त्रे स्वाहा॑ । (पित्र इदं न मम)

३. स्वाहा॑ पि॒त्रे । (पित्र इदं न मम )

४. पित्रे॒ स्वाहा॑ । (पित्र इदं न मम )

५. स्व॒धा स्वाहा॑ । (पितृभ्य इदं न मम)

६. अ॒ग्नये॑ कव्य॒वाह॑नाय स्व॒धा स्वाहा॑ । (अग्नये कव्यवाहनाय इदं न मम)



स्विष्टकृत्

उपवीती -

दर्व्याम् उपस्तीर्य

प्रधानाहुत्य्-अधिकम् उत्तरार्धात् सकृत् अवदाय (पञ्चावत्ती चेत् द्विरवदाय),

द्विर् अभिघार्य,

'अ॒ग्नये॑ स्विष्ट॒कृते॒ स्वाहा॑' इत्य्

असंसक्तम् इतराभिर् आहुतिभिर् उत्तर-पूर्वस्यां जुहोति ।

(अग्नये स्विष्टकृत इदं न मम) ।

अहविष्यहोमः

प्राचीनावीती

दर्व्याम् उपस्तीर्य,

अहविष्यं सकृत् अवदाय,

अभिघार्य,

उत्तर-भस्मनि अग्नौ ‘स्वाहा’कारेण जुहोति; (हुतदेवताभ्य इदं न मम) ।



लेपकार्यम्

आज्य-स्थालीम् उत्तरतः, प्रधान-दर्वीं दक्षिणत, इतरन् मध्ये कृत्वा,

उत्तरतः पूर्वास्तीर्णे पात्र-सादनार्थं बर्हिः सर्वम् आदाय,

प्रधान-दर्व्याम् अग्रम् - इतरस्यां मध्यम् - आज्यस्थाल्यां मूलम्

एवं त्रिर् अक्त्वा,

तृणम् एकं प्रज्ञातं (पार्श्वतो??) निधाय,

प्रधान-दर्व्यां दक्षिणोत्तराभ्यां पाणिभ्यां मूलं निधाय,

सव्यं निरस्य,

दक्षिणं तिर्यञ्चं धारयित्वा,

अग्रम् उद्यम्य प्रहृत्य,

मध्यम् उद्यम्य प्रहृत्य,

मूलम् उद्यम्य प्रहृत्य,

तृणं प्रहृत्य,

तर्जन्या अग्निं त्रिर् निर्दिश्य,

अग्निम् अञ्जलिना अभिमन्त्र्य,

दक्षिण-हस्तेन भूमिं स्पृष्ट्वा



उत्तराङ्गम्


परिधिप्रहरणम्

मध्यमं परिधिं प्रहृत्य,

इतरौ पाणिभ्याम् आदाय

उत्तरार्धस्याग्रम् अङ्गारेषु +उपोहति,

दक्षिणम् उपरि कृत्वा प्रहरति ।



संस्रावः

दक्षिण-वाम-हस्ताभ्यां प्रधानाप्रधान-दर्वीभ्याम् आज्यम् आदाय

प्रधानोत्तरया दर्व्या सँस्रावं जुहोति । ('स्वाहा') वसुभ्यो रुद्रेभ्य आदित्येभ्यः सँस्रावभागेभ्य इदं न मम ।



प्रायश्चित्ताहुतयः

उपवीति – प्राणान् आयम्य


... अस्मिन् मम पितुः (प्रत्याब्दिक) श्राद्ध-होम-कर्मणि

मन्त्र-तन्त्र-देवता-विपर्यास-न्यूनातिरेक-स्वराक्षर-भ्रंष-प्रायश्चित्तार्थं

सर्वप्रायश्चित्ताहुतीर् होष्यामि,

प्राणायामञ्च करिष्ये



इति सङ्कल्प्य

०५ भोजनम्


आसनम्

उपवीती –

वैश्वदेविकहस्ते जलं दत्वा


.... गोत्रस्य .... शर्मणः पितुः श्राद्धे

पुरूरवार्द्रवसंज्ञकानां विश्वेषां देवानाम् इदम् आसनम्



इति सयवम् ऋजु-दर्भ-द्वयं दक्षिण-पार्श्वे दत्वा,

पुनरपो दत्वा,


.... गोत्रस्य.... शर्मणः पितुः प्रत्याब्दिकश्राद्धे

विश्वदेवार्थे भवता क्षणः कर्तव्यः



इति दक्षिणेन दक्षिण-हस्तं निर्-अङ्गुष्ठं गृहीत्वा

ऋजु-दर्भ-द्वयं दत्वा निमन्त्र्य,

"ओं तथा" इति प्रत्युक्ते,

‘प्राप्नोतु भवान्’ इति वदेत् -

‘प्राप्नवानि' इति प्रतिवचनम् ।

प्राचीनावीती -

एवं पित्रादीन् भुग्न-दर्भ-दान-पुरस्सरं वृणुयात् ॥



पाद-प्रक्षालनम्


मण्डले

गृह-द्वार-समीपतो भवनस्य अग्रतः

संमार्जितायां गोमयेनोपलिप्तायां भूमौ

गोमय-सहित-गोमूत्रेण

+उत्तरे देवानां पाद-प्रक्षालनार्थं

चतुर्-अश्रं वितस्ति-प्रमाणं उदक्-प्लव-मण्डलं कृत्वा,

मध्ये षड्-अङ्गुलम् अन्तरालं विहाय,

दक्षिणे पितॄणां पाद-प्रक्षालनार्थे

वर्तुलं वितस्ति-प्रमाणं दक्षिणाप्लव-मण्डलं कृत्वा,

दर्भैः साक्षतैः सतिलैश् च क्रमेण,

मण्डलयोः परिस्तरणं कुर्यात् ।

देवतार्थं सर्वम् उपवीती -

पित्र्यं सर्वं प्राचीनावीती कुर्यात् ।



प्रक्षालनम्

उत्तरे साक्षतान् पूर्वाग्रान् युग्मान् कुशान् बहून्,

दक्षिणे सतिलान् दक्षिणग्रान् भुग्नान्

आसनार्थं नाम-गोत्रोच्चारण-पूर्वकं विन्यस्य,

उत्तरे सपुष्पगन्धैः अक्षतैरभ्यर्च्य,

दक्षिणे गन्ध-तिलैर् अभ्यर्च्य,

दैविक-ब्राह्मणं मण्डल-समीपत उपवेश्य,

आदित्याभिमुखम् आसने उपविश्य,

गो-घृत-मिश्र-गोमयेन पाद-पृष्ठम् अनुलिप्य,

शं᳓ नो देवी᳓रभि᳓ष्टय

आ᳓पो भवन्तु पीत᳓ये ।

शं᳓ यो᳓र्(=[अ]मिश्रणाय) अभि᳓ स्रवन्तु नः ॥ ०४॥

इति मन्त्रेण,

स-पुष्पाक्षत--स-दर्भाग्राभिर् अद्भिः

1 'विश्वे देवाः !

इदं वः पाद्यं स्वाहा'



इति देवानां पाद्यं समर्प्य,


ओं

समस्त-सम्पत्-समवाप्ति-हेतवः

समुत्थितापत्-कुल-धूम-केतवः ।

अपार-संसार-समुद्र-सेतवः

पुनन्तु मां ब्राह्मण-पाद-पांसवः ॥



इति पादौ गुल्फ-पर्यन्तं मण्डले प्रक्षालयेत्।

कराव् अपि कूर्पर-पर्यन्तं क्षालयित्वा

हस्तौ प्रक्षाल्य,

प्राचीनावीती -

दक्षिणे पित्रर्थं ब्राह्मणं पूर्ववत् उपवेश्य,

गोमयेन अनुलिप्य

शन् नो॑ दे॒वीर् अ॒भिष्ट॑ये ।

आपो॑ भवन्तु पी॒तये॑ ।

शय्ँयोर् अ॒भि स्र॑वन्तु नः ।

इति मन्त्रेण,

स-तिल-पुष्पादर्भाग्र(नञ् विवक्षितम्??)-गन्धाभिर् अद्भिः पूर्ववत्


गोत्रादियुक्तस्य श्राद्धे .... गोत्राः .... शर्मणः

.... रूपाः

पितृपितामहप्रपितामहाः इदं वः पाद्यं

स्वधा



इति पितृतीर्थेन समर्प्य

पूर्ववत् प्रक्षाल्य,

उपवीति विश्वे देववत्

विष्णोर् अपि कुर्यात्।

पित्र्यं सर्वम् उपचारम्

आसीनः, सव्यं जान्व् आच्य (आसन-व्यतिरिक्ते),

मन्त्रान्ते स्वधा-शब्दम् अपि +उक्त्वा कुर्यात् ।

दैवं सर्वम्

आसीनः, दक्षिणं जान्व् आच्य (आसन-व्यतिरिक्ते)

स्वाहान्तं कुर्यात् ।

आचमनात् पूर्वम् अनर्हत्वात्

नात्र पादोदक-ग्रहणम् ॥




आसन-दानम्

पादौ प्रक्षाल्य,

मण्डलोत्तरे आचम्य

तान् अपि आचामय्य

प्राचीनावीती

अप॑हता॒ असु॑रा॒ रक्षाँ॑सि

पिशा॒चा ये क्षय॑न्ति पृथि॒वीम् अनु॑ ।

अ॒न्यत्रेतो॑ गच्छन्तु॒ यत्रैषां॑ गतं॒ मनः॑ ॥

उ᳓द् ईरताम् अ᳓वर उ᳓त् प᳓रास

उ᳓न् मध्यमाः᳓ पित᳓रः सोमिया᳓सः

अ᳓सुं य᳓ ईयु᳓र् अवृका᳓ ऋतज्ञा᳓स्

ते᳓ नो अवन्तु पित᳓रो ह᳓वेषु

इति भुक्ति-देशे तिलान् सिकतांश्च प्रकीर्य -

उपवीती - वैश्वदेविकहस्ते जलं दत्वा,


.. गोत्रस्य ... शर्मणः .... पितुः श्राद्धे

पुरूरवाद्रसंज्ञकानां विश्वेषां देवानां भोजनस्थाने

इदम् आसनम्



इति +आसनार्थं सयवम् ऋजु-दर्भ-द्वयं दत्वा,

आसनं सव्येन अभिमृश्य

दक्षिणेन ब्राह्मण-जानु +अवलम्ब्य

‘आस्यताम्’ इत्युक्त्वा उपवेशयेत् ।

(देवान् प्राङ्मुखान्,

पितॄन् उदङ्मुखान् प्राग्-अपवर्गान्

(पश्चान्मुखान्?) दक्षिणापवर्गान् वा +उपवेशयेत्, आचारात् ॥)



अर्चनम्

अ᳓र्चत प्रा᳓र्चत᳓ (नराः)

प्रि᳓यमेधासो (=प्रियमेध-सम्बद्धाः) अ᳓र्चत ।

अ᳓र्चन्तु पुत्रका᳓ उत᳓

पु᳓रं᳓ न᳓ धृष्णु᳓ (=धर्षणशीलः) +अर्चत ।।

इति मन्त्रेण ‘इदं वो अर्चनं’

(देवानां दक्षिणपादे, सव्यपादे,

दक्षिणजानुनि, सव्यजानुनि,

दक्षिणांसे, सव्यांसे,

मूर्ध्नि च, क्रमेण अर्चयेत् ।)


गन्ध॑द्वा॒रां दु॑राध॒र्षां॒ नि॒त्यपु॑ष्टां करी॒षिणी॑म् ।

ई॒श्वरीं॑ सर्व॑भूता॒नां॒ तामि॒होप॑ह्वये॒ श्रियम् ॥

... गोत्रस्य ... शर्मणः पितुः प्रत्याब्दिकश्राद्धे पुरूरवार्द्रव-संज्ञक-विश्वेदेवाः !

यथा-भागशः अमी वः सकुङ्कुम-कर्पूरागरु-चम्पक-पद्मक-मिश्रा गन्धाः



इति दद्यात् ।

(देवब्राह्मणोपचारं सर्वम् उदङ्मुखः कुर्यात् ।

पित्र्यं दक्षिणामुखः कुर्यात् ।)

ओष॑धयः॒ प्रति॑मोदध्वम्

एनं॒ पुष्पा॑वतीः सुपिप्प॒लाः ।

अ॒यं वो॒ गर्भ॑ ऋ॒त्वियः॑

प्र॒त्नँ स॒धस्थ॒म् आस॑दत् ॥

इति मन्त्रेण

पूर्ववत् ‘इमानि पुष्पाणि, श्रीतुलसीदलानि च’ इति दद्यात् ॥

धूर्(=धूस्स्थ हिंसको ऽग्निः) अ॑सि ।

('एष वै धुर्योग्निः' (तै.ब्रा. 3.2.4) इति ब्राह्मणम्)

धूर्व॒(=नाशय) धूर्व॑न्त॒म्(=हिंसकं)।

धूर्व॑(=नाशय) तं यो॑ ऽस्मान् धूर्व॑ति।

तन् धू॑र्व॒ यव्ँ व॒यन् धूर्वा॑मः । त्वन् दे॒वाना॑मसि ।

घ्राण-तृप्त्य्-अर्थम् अयं वो धूपः ।

उद्दी॑प्यस्व जातवेदो

ऽप॒घ्नन् निर्ऋ॑तिं॒ मम॑ ।

प॒शूँश्च॒ मह्य॒म् आव॑ह॒

जीव॑नञ् च॒ दिशो॑ दिश ॥

‘अवलोकनार्थम् अयं वो दीपः'

यु᳓वा सुवा᳓साः प᳓रिवीत (यूप) आ᳓गात्

स᳓ उ श्रे᳓यान् भवति जा᳓यमानः ।

तं᳓ धी᳓रासः कव᳓य उ᳓न्नयन्ति

स्वाध्यो३᳓(=सु+आ+धियः) म᳓नसा देवय᳓न्तः(=देवकामाः) ॥

आच्छादनार्थम् इदं वस्त्रं

(अभावे यज्ञोपवीतं, दर्भान् वा)

पवित्रार्थम् इमौ दर्भौ ।

‘शेषोपचारार्थे इमे अक्षताः' इति पूर्ववद् अर्चयेत् ॥

प्राचीनावीती -

(एवमेव पितॄणाम् आसनार्थे भुग्न-दर्भान्,

मूर्ध्नि, सव्यांसे, दक्षिणांसे च

सव्यजानुनि, दक्षिणजानुनि,

सव्यपादे, दक्षिणपादे च

तिलैर् अर्चनम् । )

गन्ध॑द्वा॒राम् इत्यादि सर्वं पूर्ववत्॥

उपवीती -

विश्वेदेववत् विष्णोर् अर्चनम्।



पात्रस्थापनम्

आचम्य,

घृत-मिश्रेण गोमयेन, प्रणवेन चतुर्-अश्र-मण्डलं कृत्वा,

पात्रेषु जलं निस्राव्य,

हस्तेन संमृज्य,

पुनः प्रक्षाल्य,

'इदं भोजन-पात्रासनम्' इति दर्भान् निधाय,

मण्डलेषु देवादि-क्रमेण पात्राणि, उपपात्राणि च निधाय

(प्रधानपात्रे उपपात्रम् आज्य-पात्रादिकं च न निक्षिपेत्)



परिवेषणम्

पात्रेषु आज्यम् उपस्तीर्य,

प्रथमं हुत-शिष्टम् अन्नं पितृपात्रे प्राचीनावीती -

देवतीर्थेन परिविष्य,

(ततः क्रमेण सर्वत्र +उपवीत्य् एव

देवानाम् उदङ्मुखः, पितॄणां दक्षिणामुखः)

पितॄन् ध्यायन्,

अन्न-पायस-सूपापूप-क्रमेण दर्व्य्-आदि-द्वारा स-पवित्र-हस्ताभ्यां परिविष्य,

उपवीति -

'रक्षोघ्नमन्त्रपठनं करिष्ये' इति सङ्कल्प्य,

०६ पिण्डप्रदानविधिः

पिण्डप्रदानम्


दर्भासन-कल्पनम्

अथ अग्नेः पश्चात्,

प्राणान् आयम्य,

प्राचीनावीती,


...अस्यां पुण्यतिथौ .... गोत्रस्य... शर्मणः मम पितुः श्राद्धान्ते

श्राद्धीय-पिण्ड-प्रदानं करिष्ये ।



इति सङ्कल्प्य,

मधु-सर्पिस्-तिल-युतान् पिण्डान् षड् आनीय,

पुष्प-धूपादिभिर् अभ्यर्च्य,

द्वेधा दक्षिणाग्रान् दर्भान् संस्तीर्य,



मार्जनम्

पूर्वेषु दर्भेषु -

मा॒र्जय॑न्तां॒ मम॑ पि॒तरो॑, मा॒र्जय॑न्तां॒ मम॑ पिताम॒हा मा॒र्जय॑न्तां॒ मम॑ प्रपिताम॒हाः ।

अपरेषु दर्भेषु -

मा॒र्जय॑न्तां॒ मम॑ मा॒तरो॑, मा॒र्जय॑न्तां॒ मम॑ पिताम॒ह्यो॑, मा॒र्जय॑न्तां॒ मम॑ प्रपिताम॒ह्यः॑ ।

इति च स-तिला अपः पितृतीर्थेन,

त्रिः दक्षिणापवर्गं निनीय,

पिण्ड-स्थापनम्

ए॒तत्ते॑ तताऽसौ॒(←नामनिर्देशः), ये च॒ त्वाम् अनु॑ (जीवन्ति)।

ए॒तत्ते॑ पितामहाऽसौ॒(←नामनिर्देशः), ये च॒ त्वाम् अनु॑ (जीवन्ति)।

ए॒तत्ते॑ प्रपितामहाऽसौ॒(←नामनिर्देशः), ये च॒ त्वाम् अनु॑ (जीवन्ति)।

ए॒तत्ते॑ मातर् असौ॒(←नामनिर्देशः), याश् च॒ त्वाम् अनु॑ (जीवन्ति)।

ए॒तत्ते॑ पितामह्य् असौ॒(←नामनिर्देशः), याश् च॒ त्वाम् अनु॑ (जीवन्ति)।

ए॒तत्ते॑ प्रपितामह्य् असौ॒(←नामनिर्देशः), याश् च॒ त्वाम् अनु॑ (जीवन्ति)।

पूर्वेषु


ए॒तत्ते॑ तत! ...गोत्र! .... शर्मन् !



इत्यादिना अवाचीन-पाणिः पिण्डं दत्त्वा,

‘ये च॒ त्वामनु॑’ इति पिण्डमूले लेपं निर्मृज्य,


ए॒तत्ते॑ पितामह! ... गोत्र! ... शर्मन् !



इत्यादिना अवाचीनपाणिः पिण्डं दत्त्वा,

‘ये च॒ त्वामनु॑’ इति पिण्डमूले लेपं निर्मृज्य,


ए॒तत्ते॑ प्रपितामह! ...गोत्र! ... शर्मन्!



इत्यादिना अवाचीनपाणिः पिण्डं दत्त्वा,

‘ये च॒ त्वामनु॑’ । इति पिण्डमूले लेपं निर्मृज्य,

अपरेषु


ए॒तत्ते॑ मातः! .... गोत्रे!.... (नाम्नि) देवि(दे)!



इत्यादिना अवाचीनपाणिः पिण्डं दत्त्वा, ‘याश्च॒ त्वामनु॑’ इति पिण्डमूले लेपं निर्मृज्य,


ए॒तत्ते॑ पितामहि! ...गोत्रे!.... (नाम्नि) देवि!



इत्यादिना अवाचीनपाणिः पिण्डं दत्त्वा, ‘याश्च॒ त्वामनु॑’ । इति पिण्डमूले लेपं निर्मृज्य,


ए॒तत्ते॑ प्रपितामहि! ... गोत्रे!... (नाम्नि) देवि!



इत्यादिना अवाचीनपाणिः पिण्डं दत्त्वा, ‘याश्च॒ त्वामनु॑’ । इति पिण्डमूले लेपं निर्मृज्य,



अर्चनादि

गन्ध-पुष्प-धूप-दीपादिभिर् अभ्यर्च्य (सुमङ्गलीमृत्याव् एव ताभ्य इति केचित्) ,

भक्ष्य-भोज्य-फलादिकं पक्वापक्वं सर्वम्,

(अ-निवेदने तद्-भोजन-निषेधात्)

पिण्ड-देवताभ्यो निवेद्य,



तिलोदकम्

पिण्ड-पात्रे तिलोदकम् अभिपूर्य तेन,

पूर्वेषु दर्भेषु

मा॒र्जय॑न्तां॒ मम॑ पि॒तरो॑, मा॒र्जय॑न्तां॒ मम॑ पिताम॒हा मा॒र्जय॑न्तां॒ मम॑ प्रपिताम॒हाः ।

इत्यादिक्रमेण त्रिः पूर्ववत् निनीय,

उत्थाय,

अपरेषु दर्भेषु -

मा॒र्जय॑न्तां॒ मम॑ मा॒तरो॑, मा॒र्जय॑न्तां॒ मम॑ पिताम॒ह्यो॑, मा॒र्जय॑न्तां॒ मम॑ प्रपिताम॒ह्यः॑ ।

इत्यादिक्रमेण त्रिः पूर्ववत् निनीय,



तर्पणम्

उत्थाय,

१. "ये च॒ वोऽत्र॒ ये चा॒स्मास्व् आशँ॑सन्ते" इति पितृपिण्डान्

२. "याश्च॒ वोऽत्र॒ याश्चा॒स्मास्व् आशँ॑सन्ते” इति मातृपिण्डान्

१. “ते च॑ वहन्ताम्" इति पितृपिण्डान्

२. “ताश्च॑ वहन्ताम्” इति मातृपिण्डान्

१. “तृप्य॑न्तु भवन्तः” इति पितृपिण्डान्

२. “तृप्य॑न्तु भवत्यः” इति मातृपिण्डान्

“तृप्य॑त॒ तृप्य॑त॒ तृप्य॑त ॥” इति उभयांश्च उपस्थाय


पिता पितामहश् चैव

तथैव प्रपितामहः ।

तृप्तिं प्रयान्तु पिण्डेन

मया दत्तेन भूतले ॥



इत्य् उक्त्वा



परिषेचनम्

सव्यं जान्व् आच्य,


पु॒त्रान्पौत्रा॑न॒भि त॒र्पय॑न्ती॒रापो॒ मधु॑मतीरि॒माः ।

स्व॒धां पि॒तृभ्यो॑ अ॒मृतं॒ दुहा॑ना॒ आपो॑ दे॒वीरु॒भयाँ॑स्तर्पयन्तु ॥ [[TODO:परिष्कार्यम्]]

इति स-तिलोद-पात्रेण सव्योत्तर-पाणिभ्यां पितृतीर्थेन

अप्रदक्षिणम् अविच्छिन्नाभिः अद्भिः परिषिच्य,



पात्र-वर्तनम्

होमार्थानि पिण्डार्थानि च पात्राणि न्युब्ज्य,

'तृप्य॑त॒ तृप्य॑त॒ तृप्य॑त' इति त्रिरनवानम् आवृत्य,

प्रोक्ष्य,

पात्राणि च द्वन्द्वम् अभ्युदाहृत्य,



प्राशनम्

सर्वस्माद् अन्नात् किञ्चित् किञ्चित् आदाय

उपवीती -


प्रा॒णे निवि॑ष्टो॒ऽमृतं॑ जुहोमि ।

ब्रह्म॑णि म आ॒त्माऽमृ॑त॒त्वाय॑ ॥



इति ग्रासमात्रं प्राश्य, आचामेत् ॥



पिण्ड-दानानि

पुत्रकामनायां मध्यपिण्डं 1


आध॑त्त पितरो॒ गर्भं॑ कुमा॒रं पुष्क॑रस्रजम् ।

यथे॒ह पुरु॒षोऽस॑त् । (शु.य. २-३३)



इति मन्त्रेण,

अरोगिण्यै पुत्र-जनन-योग्यायै दद्यात् ॥

ततः पिण्डान् ब्रह्मचारिणे,

गोभ्यो वा दद्यात्-

अप्सु वा प्रक्षिपेत् ॥







	
अ॒पां त्वौष॑धीनाँ॒ रसं॒ प्राश॑यामि ।

भू॒तकृतं॑ ग॒र्भं ध॑त्स्व ।



इति वैदिकसार्वभौमाः ।

‘वीरं मे दत्त पितरः’ इति पत्न्यै दत्वा, पत्नी प्राङ्मुखी प्राश्नीयात् - आश्वलायनः ।

‘यथेह पुरुषः स्यात्’ इति छन्दोगाः । "यथायम् अरपा असत् ।" (शाखान्तरे) ।↩︎

०७ उत्तरकर्म

एवं श्राद्धं कृत्वा,

सात्विकत्यागं कृत्वा,

उक्त-नियमादि-युक्तः स्थित्वा,

परेद्युः श्राद्धाङ्ग-तर्पणमपि कुर्यात् ॥

॥ इति पार्वणश्राद्धप्रयोगः ॥

०८ अभिश्रवणमन्त्राः

॥ अभिश्रवणमन्त्राः ॥

१. गायत्री (पु. १३२),

त᳓त् सवितु᳓र् व᳓रेण्य᳓(णिय)म्

भ᳓र्गो(=भर्जनम्) देव᳓स्य धीमहि(←धा धारणे/ ध्यै ध्याने / धी आराधने) ।

धि᳓यो यो᳓ नः प्रचोद᳓यात् ॥

(परो᳓-रजसे ऽसा᳓वद् ओ᳓३म् ॥)

०९ निमन्त्रितैर् जपाः


१. दोग्ध्री जपः -

Appendix - +Dyugangā द्युगङ्गा


Goals ध्येयानि

Dyugangā (https://rebrand.ly/dyuganga) is a work group dedicated to the promotion of ever-victorious Hindu ideals and arts. It's current focus is in presenting important texts for easy study.

The texts may be presented as


	audio files (eg: MahAbhArata audio book project),

	as web pages (eg: Apastamba-gRhya-sUtra, Apastamba-dharma-sUtra, EkAgnikANDa commentary, manu-smRti, raghuvaMsha, more kalpa-texts, tattva-texts, universal subhAShita DB),

	as dictionaries (eg: stardict)

	ebooks distributed on various platforms (eg: book-pub, amazon, google play).



You may subscribe to mail-streams for past and future announcements (dg, hv, san).

The choice of material heavily depends on the special interests of its current lead (vedas, kalpa, purANa-s).


संस्कृतानुवादः

द्युगङ्गा नाम कार्यसंस्था ऽजेयानां भारतीयपुरुषार्थपरिकल्पनानाञ्च हिन्दुककलानाञ्च प्रसारणाय वर्तते। तदीयस् स्थूलोद्देशोऽधुना प्रमुखग्रन्थानाम् अध्ययनसौकर्याय प्रस्तुतिः। ततो ग्रन्थसङ्कलनकेन्द्रम् इति वक्तुमलम्।

ग्रन्थानाम् प्रस्तुतिर् ध्वनिसञ्चिकाभिस् स्यात् (यथा महाभारतपारायणप्रसारणे), जालक्षेत्रपृष्ठैर् वा (यथा विश्वासस्य मन्त्रटिप्पनीषु, एकाग्निकाण्डटीका), शब्दकोशैर् वाऽपि (stardict)।

सद्यश्च ग्रन्थाः संस्थाग्रण्या रुचिविशेषम् अनुसृत्य चिताः - वेदाः, इतिहासपुराणानि, कल्पवेदाङ्गग्रन्थाश् चेति।



Contribution दानम्

Donations and sponsorship are welcome (use contact page